
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা






চিত্রাঙ্গদা




নাই, নাই, নাই।—যারে বাঁধিবারে চাও

কখনাে সে বন্ধন জানেনি। সে কেবল

মেঘের সুবর্ণছটা, গন্ধ কুসুমের,

তরঙ্গের গতি।




অর্জ্জুন




   তাহারে যে ভালবাসে

অভাগা সে। প্রিয়ে, দিয়াে না প্রেমের হাতে

আকাশকুসুম। বুকে রাখিবার ধন

দাও তা'রে সুখে দুঃখে সুদিনে দুর্দ্দিনে।




চিত্রাঙ্গদা




এখনাে যে বর্ষ যায় নাই, শ্রান্তি এরি

মাঝে? হায় হায় এখন বুঝিনু, পুষ্প

স্বল্প-পরমায়ু দেবতার আশীর্ব্বাদে।

গতবসন্তের যত মৃতপুষ্পসাথে

ঝরিয়া পড়িত যদি এ মােহন তনু

আদরে মরিত হবে। বেশি দিন নহে

পার্থ! যে ক’দিন আছে, আশা মিটাইয়া

কুতুহলে, আনন্দের মধুটুকু তা'র

